
Samkomulag um uppbyggingu og stækkun lóðar við Straum 9 
 
Óskað er eftir því að borgarráð samþykki meðfylgjandi samkomulagsdrög við lóðarhafa 
að lóðinni Straumur 9. 
 
Greinargerð: 
Festi hf. kt. 540206-2010  lóðarhafi að lóðinni Straumur 9, landeignanúmer L110845 
fasteignanúmer F2043496 hefur hug á frekari uppbyggingu á lóðinni. 
 
Samkomulag þetta er byggt á rammasamkomulagi Reykjavíkurborgar og Festi hf. vegna 
fyrirhugaðra samninga við lóðarhafa, sem samþykktur var í borgarráði 24. júní 2021 í 
tengslum við fyrirhugaðrar breytinga á aðstöðu eldsneytisstöðvar á lóðinni en innifelur 
þau sérákvæði sem skilgreina þarf sérstaklega í tenglum við lóð við Straum 9. 
 
Í gildi er hverfisskipulag Ártúnsholts 7.1  sem samþykkt var þann 10. október 2019. Á 
lóðinni stendur verslunar- og þjónustuhús, ásamt því að á lóðinni standa bensíndælur. 
Lóðarhafi hefur hug á að láta vinna deiliskipulagstillögu fyrir lóðina Straumur 9. Tillagan 
verður unnin í samvinnu við umhverfis- og skipulagssvið Reykjavíkurborgar.  
 
Lóðin Straumur 9 er 7650 m2 að stærð. Fyrirhuguð deiliskipulagsbreyting miðar að því 
að lóðin verði stækkuð um 376,5 m2 til austurs og verður því samtals 8026,5 m2. að 
stærð. Þá er gert ráð fyrir að nýtingarhlutfall lóðar fari úr 0,1 í 0,5. Aukinn byggingarréttur 
er  samtals 4013 m2, þar af eru 188 m2. sem tilheyra lóðarspildunni sem lóðin kemur til 
með að stækka um.  
 
Vegna aukins byggingarmagns sem fellur á Straum 9, lóð sem er í eigu Festis hf, alls 
3825 m2 skuldbindur lóðarhafi sig til að greiða til Reykjavíkurborgar vegna 5000 kr. fyrir 
hvern fermetra á lóðinni af auknum byggingarrétti umfram gildandi deiliskipulag eða 
samtals 19.125.000 kr. Verð þetta er byggt á samkomulagsramma Reykjavíkurborgar 
vegna fyrirhugaðra samninga við lóðarhafa, sem samþykktur var í borgarráði 20. júní 
2019 í tengslum við fyrirhugaða uppbyggingu og þróun á Ártúnshöfða í Reykjavík. 
 
Vegna stækkunar lóðar og aukins byggingarréttar sem fellur á viðbótarlóð skuldbindur 
lóðarhafi sig til þess að greiða 10.000 pr. m2  eða samtals 3.765.000 fyrir 376,5 m2 lóð 
Fyrir aukinn byggingarrétt á lóðarspildunni skuldbindur Festi sig til þess að greiða 60.000 
fyrir hvern fermetra  af auknum byggingarrétt á lóðinni. Aukið byggingarmagn sem fellur 
á lóðarspilduna er áætlað 188 m2 og er verðið því samtals 11.280.000 kr. Verðin eru 
samkvæmt  verðmati tveggja óvilhallra fasteignasala og eru þau tengd vísitölu 
desembermánaðar 2024 (121.2 stig).  
 
 

Þorsteinn Gunnarsson 
borgarritari 

 



 

 
 

 
 
Hjálagt: Drög að samkomulagi um uppbyggingu á lóð Straum 9 
Verðmat Landmark. dags. 27. nóvember 2024 
Verðmat Mikluborgar dags. 5. janúar 2025 
Rammasamkomulag dags. 24. júní 2021 

Reykjavíkurborg, kt. 530269-7609 vegna Reykjavíkurborgar - eignasjóðs, kt. 570480- 0149, 
Borgartúni 10-12, 105 Reykjavík, annars vegar og hins vegar Festi hf. kt. 540206-2010, 
Dalvegi 10-14, 201 Kópavogi, hér eftir nefndur lóðarhafi, gera með sér 

SAMKOMULAG
 vegna stækkunar og heimilda til frekari uppbyggingar á lóðinni 

Straumur 9 í Reykjavík

1. gr.
Inngangur

Festi hf. lóðarhafi að lóðinni Straumur 9 landeignanúmer L110845 fasteignanúmer F2043496 
hefur hug á frekari uppbyggingu á lóðinni.  
Af því tilefni gera Festi hf. annars vegar og Reykjavíkurborg hins vegar með sér þetta 
samkomulag. 
Samkomulag þetta er byggt á rammasamkomulagi Reykjavíkurborgar og Festi hf. vegna 
fyrirhugaðra samninga við lóðarhafa, sem samþykktur var í borgarráði 24. júní 2024 í tengslum 
við fyrirhugaðrar breytinga á aðstöðu eldsneytisstöðvar á lóðinni en innifelur þau sérákvæði 
sem skilgreina þarf sérstaklega í tenglum við lóð við Straum 9. 

 
2. gr.

Deiliskipulagsgerð og lóðarsamningur
Í gildi er hverfisskipulag Ártúnsholts 7.1  sem samþykkt var þann 10. október 2019. Á lóðinni 
stendur verslunar- og þjónustuhús, ásamt því að á lóðinni standa bensíndælur.
Lóðarhafi hefur látið vinna nýja deiliskipulagstillögu fyrir lóðina Straumur 9. Tillagan er unnin 
í samvinnu við umhverfis- og skipulagssvið Reykjavíkurborgar. 
Afmörkun skipulagsreitsins og lóðarinnar eru sýnd í fylgiskjali nr. 1.

Lóðin Straumur 9 er 7650 m2 skv. útgefnu mæliblaði. 
Lóðarleigusamningur fyrir lóðina Straum 9 var gefinn út árið 1996 til 50 ára. 
Breytt fyrirkomulag lóðar, nýting, byggingarmagn og nýtt deiliskipulag fyrir Straum 9 er háð 
samþykki skipulags- og samgönguráðs og borgarráðs. 

3. gr.
Byggingarréttur

Fyrirhugaðar hugmyndir lóðarhafa af uppbyggingu miðar að því að  heimilað verði að lóðin 
Straumur 9 verði stækkuð um 376,5 m2 til austurs og verður því samtals 8026,5 m2 að stærð. Þá 

er gert ráð fyrir að nýtingarhlutfall lóðar fari úr 0,1 í 0,5. Aukinn byggingarréttur er  samtals 
4013 m2, þar af eru 188 m2. sem tilheyra lóðarspildunni sem lóðin kemur til með að stækka um. 

Vegna aukins byggingarmagns á núverandi lóðarstærð við Straum 9 skuldbindur lóðarhafi sig 
til að greiða til Reykjavíkurborgar vegna byggingarréttar 5000 kr. fyrir hvern fermetra á lóðinni 
af auknum byggingarrétti umfram gildandi deiliskipulag. Aukið byggingarmagn á lóðinni á 
núverandi lóð er áætlað 3825 m2.  
Vegna stækkunar lóðar og aukins byggingarréttar sem fellur á viðbótarlóðina skuldbindur 
lóðarhafi sig til þess að greiða samtals 3.765.000 fyrir 376,5 m2 lóð en 60.000 kr. fyrir hvern 
fermetra á lóðinni af auknum byggingarrétti. Aukið byggingarmagn sem fellur á lóðarspilduna 
er áætlað 188 m2. Verðin eru samkvæmt  verðmati tveggja óvilhallra fasteignasala. 
Framangreind verð eru miðað við byggingarvísitölu í desember 2024 (121,2 stig) og skal það 
framreiknað í samræmi við þróun vísitölunnar frá undirskriftardegi þessa samkomulags til 
greiðsludags. 
Greiðsla fyrir byggingarréttinn miðar við heimilað hámarksbyggingarmagn samkvæmt endan-
legu deiliskipulagi, sbr. 2. gr. samkomulags þessa að frádregnum byggingarheimildum skv. 
gildandi deiliskipulagi. 

Ef síðar verður samþykkt meira byggingamagn en sem nemur hámarksbyggingarmagni 
samkvæmt fyrirliggjandi deiliskipulagstillögu skal lóðarhafi greiða gjald, sbr. ákvæði þessa 
greinar, fyrir þá fermetra sem bætast við heildarbyggingarmagnið. 

Gjalddagi greiðslu vegna byggingarréttar skv. 2. og 3. mgr. þessarar greinar, er við útgáfu 
byggingarleyfis vegna þessarar uppbyggingar hjá embætti byggingarfulltrúa. 
Lóðarhafa er óheimilt að hefja framkvæmdir fyrr en greiðsla hefur borist. 
Byggingaleyfi eða takmarkað byggingarleyfi verður ekki gefið út fyrr en framangreind 
byggingar-réttargreiðsla hefur verið greidd. 

4. gr.
Gatnagerðargjald

Auk greiðslu skv. 3.gr.  skal lóðarhafi greiða gatnagerðargjald og önnur lögbundin skipulags-, 
framkvæmda-, byggingarleyfis- og tengigjöld vegna fyrirhugaðrar uppbyggingar á lóðinni. 
Gjalddagi gatnagerðargjalds fyrir lóðina er við útgáfu byggingarleyfis vegna þessarar 
uppbyggingar á lóðinni og reiknast samkvæmt gildandi gjaldskrá gatnagerðargjalda hverju 
sinni.  
Ef endanlegt deiliskipulag grundvallast á auknu byggingarmagni umfram ofangreinda fermetra 
skv. fyrirliggjandi deiliskipulagshugmynd, sbr. 2. mgr. þessarar greinar, skal lóðarhafi greiða 
viðbótarbyggingaréttargjald fyrir þá fermetra sem bætast við heildarbyggingarmagn lóðarhafa

5. gr.
Framsal

Lóðarhafa er óheimilt að framselja lóðarréttindi að lóðinni Straumur 9, landeignanúmer 
L110845, fasteignanúmer F2043496 áður en greiðslur samkvæmt 3. gr. og 4.gr. hafa verið 
greiddar. 
Kvöð um að framsal er óheimilt nema að fenginni staðfestingu Reykjavíkurborgar á nýjum 
framsalshafa. Þessa skal getið á veðbandayfirliti fasteignarinnar Straumur 9, landeignanúmer 
L110845.

6. gr.
Lagnir

Komi til þess vegna uppbyggingar á lóðinni Straumur 9 að flytja þurfi spennistöð eða lagnir 
veitustofnanna skal lóðarhafi bera kostnað við þann flutning. 

7. gr.
Annað

Heimilt er að þinglýsa samkomulagi þessu á lóðina Straumur 9, landeignanúmer L110845, 
fasteignanúmer F2043496.
Samkomulag þetta var samþykkt á fundi borgarráðs þann __. janúar 2025

Reykjavík, ___. janúar 2025

__________________________________
F.h. Festi hf. 

__________________________________
F.h. Reykjavíkurborgar
samkvæmt samþykkt borgarráðs

Vitundarvottar að réttri undirskrift, fjárræði og dagsetningu:

__________________________________
kt.
__________________________________
kt.

Fylgiskjal 1.

Straumur 9, skipulagsbreyting

 























  

 
 Borgarstjórinn í Reykjavík Reykjavík, 22. júní 2021

R16080049
61363

Borgarráð

       

Fækkun bensínstöðva - Rammasamkomulag vegna fyrirhugaðra breytinga á aðstöðu 
eldsneytisstöðva N1

Lagt er til að borgarráð samþykki hjálagt rammasamkomulag Reykjavíkurborgar fyrir hönd 
eignasjóðs annars vegar og Festi hf. og Krónan ehf. hins vegar vegna fyrirhugaðrar breytinga á 
aðstöðu eldsneytisstöðva N1, dags. 27. maí 2021.

Breytingar á lóðamálum Festi hf. og uppbyggingarheimildir verða með undirritun samningsins 
sem hér segir: 

 Ægisíða 102. Festi hf. mun hætta rekstri eldsneytisstöðvar á lóðinni ekki síðar en 1. janúar 
2023, en þó eigi síðar en 12 mánuðum frá samþykkt borgarráðs á nýju deiliskipulagi fyrir 
Ægisíðu 102 og Fiskislóð 15-21. Þegar rekstri er hætt á lóðinni er heimilt að taka í notkun 
tvær dælur á lóð Festi hf. að Fiskislóð 15-21. Hafi nýtt deiliskipulag ekki verið samþykkt á 
lóðunum hinn 1. janúar 2023 vegna atvika sem ekki má rekja til lóðarhafa munu aðilar taka 
upp viðræður um endurskoðun á því tímamarki sem rekstri eldsneytisstöðvarinnar verður 
hætt. Sjá nánar sérstakt samkomulag um Ægisíðu 102.

Hringbraut 12. Sjá sérstakt samkomulag um lóðina.

Borgartún 39. Lóðarleigusamningur um lóðina verður framlengdur til ársins 2040. Lóðarhafi 
skuldbindur sig til að fjölga ekki eldsneytisdælum eða auka afköst þeirra án sérstaks 
samkomulags við Reykjavíkurborg.

Stóragerði 40. Festi hf. mun hætta rekstri eldsneytisstöðvar ekki síðar en 1. janúar 2024 en 
þó eigi síðar en 12 mánuðum frá samþykkt borgarráðs á nýju deiliskipulagi lóðarinnar. Sjá 
nánar sérstakt samkomulag um Stóragerði 40.

Kringlumýrarbraut 100. Lóðarhafi skuldbindur sig til að fjölga ekki eldsneytisdælum eða 
auka afköst þeirra án sérstaks samkomulags við Reykjavíkurborg. Lóðarleigusamningur skal 
haldast óbreyttur.

Bíldshöfði 2. Reykjavíkurborg mun beita sér fyrir breyttu skipulagi lóðarinnar þannig að 
lóðin verði stækkuð til vesturs og heimilt verði að stækka smurstöð og dekkjaverkstæði. 
Nýtingarhlutfall verði aukið í 0,5. Ef til stækkunar kemur greiðir Festi hf. markaðsverð 
lóðarstækkunar. Jafnframt greiðir Festi hf. byggingarréttargjald vegna aukins byggingarréttar 
á lóðinni og viðbótar gatnagerðargjald vegna stækkunar mannvirkja á lóðinni auk skipulags-, 
framkvæmda- og byggingarleyfisgjalda og tengigjalda eftir því sem við á. Aðilar eru sammála 



um að fá tvo óháða löggilta fasteignasala til að meta markaðsverð byggingarréttar ef til þess 
kemur. Lóðarhafi skuldbindur sig til að fjölga ekki eldsneytisdælum á lóðinni eða auka afköst 
þeirra án sérstaks samkomulags við Reykjavíkurborg.

Skógarsel 10. Festi hf. mun hætta rekstri eldsneytisstöðvar ekki síðar en 1. janúar 2025 en þó 
ekki síðar en 12 mánuðum frá samþykkt borgarráðs á nýju deiliskipulagi lóðarinnar. Sjá nánar 
sérstakt samkomulag um Skógarsel 10.

Straumur 9. Reykjavíkurborg mun beita sér fyrir breyttu skipulagi lóðarinnar þannig að lóð 
verði stækkuð til austurs og nýtingarhlutfall verði aukið í 0,5. Ef til stækkunar kemur greiðir 
Festi hf. markaðsverð lóðarstækkunar. Jafnframt greiðir Festi hf. byggingarréttargjald vegna 
aukins byggingarréttar á lóðinni og viðbótar gatnagerðargjald vegna stækkunar mannvirkja á 
lóðinni auk skipulags-, framkvæmda- og byggingarleyfisgjalda og tengigjalda eftir því sem 
við á. Aðilar eru sammála um að fá tvo óháða löggilta fasteignasala til að meta markaðsverð 
byggingarréttar ef til þess kemur. Lóðarhafi skuldbindur sig til að fjölga ekki eldsneytisdælum 
eða auka afköst þeirra án sérstaks samkomulags við Reykjavíkurborg.

Gagnvegur 2. Lóðarhafi skuldbindur sig til að fjölga ekki eldsneytisdælum eða auka afköst 
þeirra án sérstaks samkomulags við Reykjavíkurborg.

Elliðabraut 2. Sjá sérstakt samkomulag um lóðina.

Fiskislóð 15-21. Reykjavíkurborg heimilar sjálfsafgreiðslustöð með tveimur eldsneytisdælum 
fyrir fjórar bifreiðar samtímis á lóðinni, sem er í eigu Festi fasteigna hf. Heimilt er að taka 
dælur í notkun þegar rekstri er hætt á Ægisíðu 102, sbr. sérstakt samkomulag um Ægisíðu 
102.

Rofabær 39. Sjá sérstakt samkomulag um lóðina.

Skeifan 9. Rekstri á eldsneytisdælum við starfsstöð bíleigunnar Höldurs ehf. verður hætt og 
dælur fluttar að nýrri starfsstöð bílaleigunnar að Skútuvogi 8 þar sem þær verða eingöngu 
aðgengilegar viðskiptavinum hennar. 

Dagur B. Eggertsson

     

Hjálagt:
Rammasamkomulag vegna fyrirhugaðra breytinga á aðstöðu eldsneytisstöðva N1, dags. 27. maí 2021

Reykjavíkurborg, kt. 530269-7609, vegna Reykjavíkurborgar - eignasjóðs, kt. 570480- 0149, 
Borgartúni 10-12, 105 Reykjavík, annars vegar og hins vegar Festi hf., kt. 540206-2010 og 
Krónan ehf., kt. 711298-2239, Dalvegi 10-14, 201 Kópavogi, hér eftir nefnd lóðarhafi, gera 
með sér eftirfarandi 
 
 

rammasamkomulag vegna fyrirhugaðra breytinga á aðstöðu 
eldsneytisstöðva N1 

 
1. gr. 

Inngangur 
Á síðustu árum hefur Reykjavíkurborg sett fram ákveðin markmið um fækkun eldsneytisstöðva 
innan þéttbýlis borgarinnar. Í Aðalskipulagi Reykjavíkur 2010-2030 eru sett fram skýr 
stefnuákvæði sem eiga að sporna við fjölgun eldsneytisstöðva og markmið sem miða að því að 
draga úr landrýmisþörf eldsneytisstöðvanna. Í Loftlagsstefnu Reykjavíkurborgar, sem 
samþykkt var árið 2016, eru sett fram ákveðnari markmið um fækkun eldsneytisstöðva, til að 
undirstrika enn frekar mikilvægi vistvænni ferðamáta og komandi orkuskipti í bílasamgöngum. 
Í Loftslagsstefnunni er einnig lagt til að þróaðir verði hvatar til að fækka stöðvum. 
 
Á fundi borgarráðs þann 9. maí 2019 var lögð fram og samþykkt tillaga borgastjóra um 
samningsmarkmið, sem leggja skal til grundvallar í viðræðum Reykjavíkurborgar við 
rekstraraðila og lóðarhafa eldsneytisstöðva í Reykjavík. Á fundinum var lagt fram og samþykkt 
drög að erindisbréfi samningarnefndar Reykjavíkurborgar vegna viðræðna við rekstraraðila og 
lóðarhafa bensínstöðvalóða í Reykjavík. 
 

 
 

2. gr. 
Núverandi staða lóðarmála Festi hf. 

Festi hf. rekur í dag innan borgarmarka Reykjavíkur neðangreindar ellefu eldsneytisstöðvar 
undir merkjum N1: 
 

• Ægisíða 102, þjónustustöð með 4 eldsneytisdælum fyrir 8 bifreiðar samtímis. 
• Hringbraut 12, þjónustustöð með 3 eldsneytisdælum fyrir 6 bifreiðar samtímis. 
• Borgartún 39, þjónustustöð með 3 eldsneytisdælum fyrir 6 bifreiðar samtímis. 
• Stóragerði 40, þjónustustöð með 5 eldsneytisdælum fyrir 6 bifreiðar samtímis. 
• Kringlumýrarbraut 100, þjónustustöð með 4 eldsneytisdælum fyrir 8 bifreiðar samtímis. 
• Bíldshöfði 2, þjónustustöð með 4 eldsneytisdælum fyrir 8 bifreiðar samtímis. 
• Straumur 9, þjónustustöð með 7 eldsneytisdælum fyrir 14 bifreiðar samtímis. 
• Gagnvegur 2, þjónustustöð með 4 eldsneytisdælum fyrir 8 bifreiðar samtímis. 
• Skógarsel 10, þjónustustöð með 4 eldsneytisdælum fyrir 8 bifreiðar samtímis. 
• Elliðabraut 2, sjálfsafgreiðslustöð með 4 eldsneytisdælum fyrir 8 bifreiðar samtímis. 
• Skeifan 9, sjálfsafgreiðslustöð með 2 eldsneytisdælum fyrir 4 bifreiðar samtímis. 

 
 

3. gr. 
Breytingar á lóðarmálum Festi hf. og uppbyggingarheimildir 

Ægisíða 102. Festi hf. mun hætta rekstri eldsneytisstöðvar á lóðinni ekki síðar en 1. janúar 
2023, en þó eigi síðar en 12 mánuðum frá samþykkt borgarráðs á nýju deiliskipulagi fyrir 
Ægisíðu 102 og Fiskislóð 15-21. Þegar rekstri er hætt á lóðinni er heimilt að taka í notkun tvær 
dælur á lóð Festi hf. að Fiskislóð 15-21. Hafi nýtt deiliskipulag ekki verið samþykkt á lóðunum 
hinn 1. janúar 2023 vegna atvika sem ekki má rekja til lóðarhafa munu aðilar taka upp viðræður 
um endurskoðun á því tímamarki sem rekstri eldsneytisstöðvarinnar verður hætt. Sjá nánar 
sérstakt samkomulag um Ægisíðu 102. 
 
Hringbraut 12. Sjá sérstakt samkomulag um lóðina. 
 
Borgartún 39. Lóðarleigusamningur um lóðina verður framlengdur til ársins 2040. Lóðarhafi 
skuldbindur sig til að fjölga ekki eldsneytisdælum eða auka afköst þeirra án sérstaks 
samkomulags við Reykjavíkurborg. 
 
Stóragerði 40. Festi hf. mun hætta rekstri eldsneytisstöðvar ekki síðar en 1. janúar 2024 en þó 
eigi síðar en 12 mánuðum frá samþykkt borgarráðs á nýju deiliskipulagi lóðarinnar. Sjá nánar 
sérstakt samkomulag um Stóragerði 40. 
 
Kringlumýrarbraut 100. Lóðarhafi skuldbindur sig til að fjölga ekki eldsneytisdælum eða 
auka afköst þeirra án sérstaks samkomulags við Reykjavíkurborg. Lóðarleigusamningur skal 
haldast óbreyttur. 
 
Bíldshöfði 2. Reykjavíkurborg mun beita sér fyrir breyttu skipulagi lóðarinnar þannig að lóðin 
verði stækkuð til vesturs og heimilt verði að stækka smurstöð og dekkjaverkstæði. 
Nýtingarhlutfall verði aukið í 0,5. Ef til stækkunar kemur greiðir Festi hf. markaðsverð 
lóðarstækkunar. Jafnframt greiðir Festi hf. byggingarréttargjald vegna aukins byggingarréttar á 
lóðinni og viðbótar gatnagerðargjald vegna stækkunar mannvirkja á lóðinni auk skipulags-, 
framkvæmda- og byggingarleyfisgjalda og tengigjalda eftir því sem við á. Aðilar eru sammála 
um að fá tvo óháða löggilta fasteignasala til að meta markaðsverð byggingarréttar ef til þess 
kemur. Lóðarhafi skuldbindur sig til að fjölga ekki eldsneytisdælum á lóðinni eða auka afköst 
þeirra án sérstaks samkomulags við Reykjavíkurborg. 

 
Skógarsel 10. Festi hf. mun hætta rekstri eldsneytisstöðvar ekki síðar en 1. janúar 2025 en þó 
ekki síðar en 12 mánuðum frá samþykkt borgarráðs á nýju deiliskipulagi lóðarinnar. Sjá nánar 
sérstakt samkomulag um Skógarsel 10. 
 
Straumur 9. Reykjavíkurborg mun beita sér fyrir breyttu skipulagi lóðarinnar þannig að lóð 
verði stækkuð til austurs og nýtingarhlutfall verði aukið í 0,5. Ef til stækkunar kemur greiðir 
Festi hf. markaðsverð lóðarstækkunar. Jafnframt greiðir Festi hf. byggingarréttargjald vegna 
aukins byggingarréttar á lóðinni og viðbótar gatnagerðargjald vegna stækkunar mannvirkja á 
lóðinni auk skipulags-, framkvæmda- og byggingarleyfisgjalda og tengigjalda eftir því sem við 
á. Aðilar eru sammála um að fá tvo óháða löggilta fasteignasala til að meta markaðsverð 
byggingarréttar ef til þess kemur. Lóðarhafi skuldbindur sig til að fjölga ekki eldsneytisdælum 
eða auka afköst þeirra án sérstaks samkomulags við Reykjavíkurborg. 
 
Gagnvegur 2. Lóðarhafi skuldbindur sig til að fjölga ekki eldsneytisdælum eða auka afköst 
þeirra án sérstaks samkomulags við Reykjavíkurborg. 
 
Elliðabraut 2. Sjá sérstakt samkomulag um lóðina. 

Fiskislóð 15-21. Reykjavíkurborg heimilar sjálfsafgreiðslustöð með tveimur eldsneytisdælum 
fyrir fjórar bifreiðar samtímis á lóðinni, sem er í eigu Festi fasteigna hf. Heimilt er að taka dælur 
í notkun þegar rekstri er hætt á Ægisíðu 102, sbr. sérstakt samkomulag um Ægisíðu 102. 
Rofabær 39. Sjá sérstakt samkomulag um lóðina. 
 
Skeifan 9. Rekstri á eldsneytisdælum við starfsstöð bíleigunnar Höldurs ehf. verður hætt og 
dælur fluttar að nýrri starfsstöð bílaleigunnar að Skútuvogi 8 þar sem þær verða eingöngu 
aðgengilegar viðskiptavinum hennar.  
 
 
Með undirritun samkomulags þessa lýsir lóðarhafi því yfir að hann stefni að því að fjölga 
framboði á vistvænum orkugjöfum á þeim stöðum þar sem áfram verður rekstur 
eldsneytisstöðva í takt við komandi breytingar á orkuskiptum í samgöngum. 
 
Samkomulag þetta er með fyrirvara um samþykki borgarráðs. 
 

 
 

Reykjavík, 27. maí 2021 
 
 
 
__________________________________ 
F.h. Reykjavíkurborgar 
með fyrirvara um samþykki borgarráðs 

__________________________________ 
F.h. Festi hf. 

 
       __________________________________ 
  F.h. Krónunnar ehf. 
 
   
  

 
 
Vitundarvottar að réttri dags., undirskrift og fjárræði aðila: 

__________________________________
Nafn og kt. 

__________________________________ 
Nafn og kt.



 

4 
 

 


	Samkomulag um uppbyggingu og stækkun lóðar við Straum 9_uppfærð svunta
	Straumur_9_-_samkomulag_um_uppbyggingu_loka
	Hverfisskipulagsbreyting_Straumur 9_15.02.24
	Bíldshöfði 2 - Straumur 9 verðmat Landmark
	Bíldshöfði 2 straumur 9 - verðmat Miklaborg
	37_faekkun_bensinstodva_-_rammasamkomulag_vegna_fyrirhugadra_breytinga_a_adstodu_eldneytisstodva_n1._r16080049
	3. Fækkun bensínstöðva - Rammasamkomulag vegna fyrirhugaðra breytinga á aðstöðu eldneytisstöðva N1. R16080049.
	NÝTT Rammasamkomulag við Festi_dags. 27. maí 2021_DI
	1. gr.
	Inngangur
	Á fundi borgarráðs þann 9. maí 2019 var lögð fram og samþykkt tillaga borgastjóra um samningsmarkmið, sem leggja skal til grundvallar í viðræðum Reykjavíkurborgar við rekstraraðila og lóðarhafa eldsneytisstöðva í Reykjavík. Á fundinum var lagt fram og...
	2. gr.
	3. gr.
	Breytingar á lóðarmálum Festi hf. og uppbyggingarheimildir





